
Lwe ayanga izyo, isiku ilya vhutatu, kwáli umulyo uwa 
winga we wávhombesile mu nkaaya iya Kaana, mu 
shigavho isha nsi isha Galilaaya. Ku mulyo uwo unyina 
uwa Yeesu woope áliipo. UYeesu na vhasundikwa 
vhaakwe vhoope vhálanjiliilwe, vháliipo pa winga uwo. 



Lwe ahavhaliilizyo hatuuha, idivaayi yihasila, pe unyina 
uwa Yeesu ahamuvhuuzya umuvuli waakwe ahati, 
“We mwana waane, idivaayi yaasila.” Pe unyina 
ahavhavhuuzya avhavhomvi vhe 
vhahavhavhombelaga avhajeni pa mulyo ahati, 
“Zyonti zye uYeesu avhavhuuzya, muhavhombaje.”



Pe uYeesu ahavhavhuuzya avhavhomvi 
vhaala ahati, “Yiizuzyi aminzi mu nsonta 
izi.” Pe vhahatapa aminzi nu kwizuzya mu 
nsonta izyo kufishila pe pamwanya.



Pe uYeesu ahavhavhuuzya ahati, 
“Tapi aminzi gamo musogole muumupe 
umupiti uwa mulyo uwa winga.” Vhoope 
vhahatapa aminzi nu kusogola kuumupa 
umupiti uyo.



Umupiti uwa winga ahamwela aminzi gaala ge uYeesu 
ápezile agagaluliinye kuvha divaayi. Uweene 
atámanyile kwe gafumile, 
ileelo avhavhomvi vhe 
vhátafile aminzi 
vhámanyile kwe 
gáfumile. Pe ahamwita 
we akwimala. 



Lwe ayinza, umupiti uyo ahamuvhuuzya ahati, 
“Umuntu wonti ku vhwandilo akusengaanya idivaayi 
inyinza, ileelo lwe avhantu 
vhamwela vhiikuta, 
kumpeleela akwinza ni 
divaayi ye te nyinza. 
Ileelo iwe waleeta 
idivaayi inyinza 
poosye na 
kumpeleela 
vhweleele!”



UYeesu ávhomvile ishilolesyo 
ishi mu nkaaya iya Kaana, mu 
shigavho isha nsi isha 
Galilaaya. 



Ishilolesyo isho she sháamile sha kwanda kuvhomba, 
kulolesya uvhushindamu vhwakwe 
ku vhantu. Kufumiilana niilyo, 
avhasundikwa vhaakwe 
vhahamwitiha. 



Lwe uYeesu ayinjila mu nyumba iya 
Peeteli, ahaaga unyinavwala uwa 
Peeteli akaasite pa shitala, ali ni 
nzegema. 



Pe uYeesu ahamulema inyoovhe yaakwe, 
inzegema yihapona. Woope ahavhuuha, 
ahataliha kumuvhombela.



Lwe haafiha hamazuuvha, izuvha lyaswa, avhantu 
avha mu nkaaya yiila vhahamuleetela uYeesu 
avhavhinu vhonti na 
vhe vhálemwilwe ni 
mpepo inkandamanu. 
Avhantu avhinji nkaani 
avha mu nkaaya yiila 
vhávhungiine 
pilongolela ilya 
nyumba yiila. 



Ahavhaponia avhantu vhonti avha mavhinu aga 
mavhiila mu mavhiila. Havhili, ahazyefwa impepo 
inyinji, ileelo ahazihaana kuuti zitamutahaje, mwe 
pe zyámumanyile kuuti wu naanu.



Avhantu vhonti vhahanzaga kumupalamansya uYeesu, 
mwe pe amaha gahafumaga mu muvhili waakwe nu 
kuvhaponia vhonti.



Pe vhahinza avhantu vhane, vhamusenziinye pi izagala 
umuntu we áhataliiye, vhahamutwalaga kwa Yeesu. 



Mwe pe páali ivhungaana ilya vhantu, 
vhahapootwa apa kumwinjizya mu 
nyumba, vhahadovhola 
pamwanya pe uYeesu áamile. 
Pe vhahamwisya umuvhinu 
ula she ali pi 
izagala lyakwe. 



Lwe uYeesu aalola ulwitiho lwavho, ahamuvhuuzya we 
áhataliiye uyo ahati, “We 
mwana waane, nakuswila 
uvhutalamalandu 
vhwaho.” “Yimiliila! 
Nyatuula izagala 
lyaho, vhwelaaga 
kuhaaya.” 



Pe uYeesu ahinjila mwi ivhooti, vhoope avhasundikwa 
vhaakwe vhahamulandata mwemuula, 
vhahanda kusogola. Pe lwe vhali 
mwa sumbi, naluvhiilo inkungu 
impiti nkaani yihinza. 
Amavhilingwa gahanda 
kunyamfushila mwi ivhooti. 
Ileelo ahavhaliilizyo 
iho uYeesu ákaasite. 



UYeesu ahavhaamula ahati, “Shooni she mukwogopa, 
imwe mwe vha lwitiho ulunsi?” Pe ahimiilila, ahayipilila 
inkungu nu sumbi, vihapuuma mwaa. Avhasundikwa 
vhaakwe vhahasukumila nkaani, vhahati, 
“Muntu vhuli uno we ni nkungu 
nu sumbi 
vikumushindiha?”



40 60

UMulungu ávhakunzite nkaani avhantu 
avha mu nsi umu, ye nongwa 

ánsonteleziizye ne Mwana waakwe imozi, 
kwinza mu nsi umu inga umuntu wonti we 

akuniitiha atahateeje, nkandi avhwaje 
uvhulanzi uvhwa shiima. 



aVhaluumi 3:23 
Yeenya, avhantu vhonti vhavhomvile uvhutalamalandu, nu 

kusheepelwa uvhushindamu uvhwa Mulungu. 

aVhaluumi 6:23 
Yeenya, amalipilo aga vhutalamalandu vhufwe, ileelo 

ishipeelwa she uMulungu akuutupa, vhulanzi uvhwa shiima 
kwi idala ilya Mwene wiitu uChilisiti uYeesu.

aVhahebuuli 9:27 
Inza vwe avhantu vhonti vhakufwa lwoka vhweleele, havhili 

lwe vhaafwa, uMulungu akuvhalonga, 



aVhahefeeso 2:8,9 
Kwe ku vhwila vhwakwe uMulungu avhaposile kwi idala 

ilya kumwitiha uChilisiti. Nalyoli, uvhuposhi uvhwo 
vhutakufumiilana niimwe, shipeelwa isha vhweleele kufuma 

kwa Mulungu. Mutahapeelwa uvhuposhi ku mbombo 
zyinyu inyinza, inga nuumo atahinze ayitumvwe. 

aVhaluumi 10:9,10 
kuuti, inga wapemula ni ilomu lyaho weneewe kuuti, 

“UYeesu wu Mwene,” nu kwitiha mu mwoyo waaho kuuti 
uMulungu ámuzyusiizye, ukupokwa. Yeenya, umuntu 
akwitiha nu mwoyo waakwe, pe akuvhaazilwa kuuti 

mugolosu, havhili akupemula ni ilomu lyakwe, 
pe akupokwa.



uYoohani 3:16,17 
UMulungu ávhakunzite nkaani avhantu avha mu nsi umu, 

ye nongwa ánsonteleziizye ne Mwana waakwe imozi, 
kwinza mu nsi umu inga umuntu wonti we akuniitiha 
atahateeje, nkandi avhwaje uvhulanzi uvhwa shiima. 

Yeenya, uMulungu atánsonteleziizye ne Mwana waakwe 
kuvhalonga avhantu avha mu nsi umu, nkandi kuvhapoha.

1 uYoohani 5:11-13 
Uvhwahoome uvhwo vhwe vhuno: UMulungu atupiiye 

uvhulanzi uvhwa shiima shiima, uvhulanzi uvhwo 
tukuvhwaga kwa Mwana waakwe. Umuntu we ali nu 

vhuliilani nu Mwana wa Mulungu, ali nu vhulanzi uvhwo. 
Ileelo we atali nu vhuliilani nu Mwana wa Mulungu, atali nu 

vhulanzi uvhwo. Nkuvhasimbila amazwi iga, imwe mwe 
mukulyitiha izina ilya Mwana wa Mulungu, inga mumanye 

kuuti muli nu vhulanzi uvhwa shiima shiima. 

